
Txintxarri
Hilabete hasieran Buruntza-
Goierriko ordezkarien batzarra 
aurrera  eraman du  LAB 
sindikatuak,  Legorretan. 
Datozen  h i labe tee tarako 
plangintzan jasota dituen gai 
nagusiez  jarduteaz  gain , 
hauteskunde sindikalen epealdi 
trinkoko urte amaierako datuak 
jarri dituzte mahai gainean. 
Buruntzaldeako argazkia hauxe 
da: 192 delegatu eta ia %32ko 
ordezkaritza izatet ik 225 
d e l e g a t u  e t a  % 3 6 , 4 7 k o 
ordezkaritza izatera igaro dira 
lau urtean; igoera %4,58koa 
izan da. Eskualdean bigarren 
indarra izaten jarraitzen badute 
ere, aldea "oso txikia" dela 
azpimarratu dute sindikatuko 
kideek, "%1 baino txikiagoa".

Epealdi trinko hori lau urtetik 
behin tokatzen zaie sindikatuei, 
e ta  ordezkari tza gehiena 
irailetik martxora arte berritu 
behar dute. LABen kasuan, 
H e g o  E u s k a l  H e r r i k o 
errepresentazioaren %56. Urte 
amaierako itxiera datuak "oso 
garrantzitsuak" direla adierazi 
dute sindikatukoek,  data 
horretako delegatu kopuruaren 
arabera f inkatzen delako 
ordezkaritza portzentajea. 

Buruntza-Goierri osotasunean 
hartuta, emaitza "oso onak" 

erdietsi ditu LABek: iazko 
abenduaren 31n 556 delegatu 
eta %38,64ko ordezkaritza izan 
dute, eta duela lau urte, 493 
d e l e g a t u  e t a  % 3 0 , 3 6 k o 
orezkaritza. Hortaz, %8ko igoera 
izan dute. "LAB izan da delegatu 
kopuru eta portzentajean hazten 
bakarra", jakinarazi dute 
sindikatu horretako kideek.

Ia 6.000 langile gehiago 
Zonalde horretako datuen berri 
emateaz gain, LAB sindikatuko 
kideek balioan jarri dituzte 
afiliazio datuak: azken lau 
urteetan 6.000 langile gehiagok 
bat egin dute haiekin. "Horietatik 
%43,58 dira emakumeak". 

Sindikatu horrek 47.742 afiliatu 
ditu gaur egun, 2018an baino 
%13,97 gehiago. 

"Argi dago gero eta langile 
gehiagok bat egiten dutela 
LABen proiektuarekin eta 
borroka egiteko moldeekin", 
esan dute. Eskerrak eman 
dizkiete bozka bidez babesa 
eman dieten behargin guztiei 
eta ordezkari bilakatzeko 
hautagai izateko ardura hartzea 
erabaki dutenei ere bai. "Euskal 
Herri osoko langileentzako 
sindikalismo independentista 
eraginkorrena garatzeko 
konpromisoari eusten diogu. 
Zuekin, bagara!", nabarmendu 
dute sindikatuko kideek.

Buruntza-Goierriko ordezkariak, Legorretako bileraren ostean. LAB SINDIKATUA

LAB sindikatua, lehen 
indarra izatetik "gertu"
Buruntza-Goierri zonaldeko ordezkariek batzarra egin dute, Legorretan. Datozen 
hilabeteetarako gai nagusiak mahai gainean jartzeaz gain, hauteskunde sindikalen 
epealdi trinkoko datuak landu dituzte: Buruntzaldean %4,58koa izan da igoera

Binakako txapelketako lehen saria bi talderen artean banatu dute. USURBILGO LANBIDE ESKOLA

Vex Robotics Competition-en 
parte hartu dute zenbait ikaslek
Usurbilgo Lanbide Eskolako talde batek lehen saria irabazi 
du binakako txapelketan; hiru kide lasarteoriatarrak dira

Txintxarri
STEAM prestakuntza osagarriko 
bigarren maila egiten ari da 
Usurbilgo Lanbide eskolako ikasle 
talde bat. Robotika oinarri hartuta 
Matematika, Fisika, Ingeniaritza, 
Pentsamendu Kritikoa eta beste 
alor batzuk jorratzen dituzte. 
Ikasturteko helburu nagusia bete 
berri dute,  VEX Robotics 
Competition lehiaketan parte 
hartzea, Bartzelonan. Lanbide 
e s k o l a k o  a r d u r a d u n e k 
azpimarratu dutenez, lehen aldia 
izan da Euskal Herriko zentro 
batek txapelketa horretan parte 
hartzen duen lehen aldia. 
Binakako txapelketan lehen 
postuan sailkatu dira Gironako 
Purple Lions taldearekin batera.

Euskal Herritik lehen aldiz bidali 
du Lanbide Heziketako zentro 
batek ordezkaritza aipatu 
txapelketa horretara. Sei kidekoa 
izan da taldea: Gorka Arroyo, 
Jon Arruti, Josefa Molina, Gurutz 

Balerdi, Amaia Gainza eta Ander 
Maestro. Lasarteoriatarrak dira 
azken  h i ruak .  B inakako 
txapelketaren aurretik kualifikazio 
proba gauzatu dute, eta hemezortzi 
taldetatik hirugarren sailkatu.

Ikasketa prozesua osatzeko 
Usurbilgo Lanbide eskola iaz 
has i  zen ematen STEAM 
prestakuntza osagarria egiteko 
aukera, Innova't Educacio 
enpresarekin elkarlanean. 
Robotika ardatz hartuta beste 
jakintza esparru batzuk lantzen 
dituzte ikasleek, hala nola, 
Matematika, Fisika, Ingeniaritza, 
P e n t s a m e n d u  K r i t i k o a , 
O r d e n a g a i l u  b i d e z k o 
programazioa eta abar. Helburua 
da goi mailako ikasketak edo 
unibertsitatekoak egin nahi 
dituzten ikasleek STEAM 
alorretako oinarrizko gaitasunak 
ere jorratzea, alor teknikoa 
ikasteaz gain. 

Elkartasun 
mobilizazioak
Sahararekin Elkartasuna Lasarte-Oria 
taldeak antolatuta, dozena pare bat 
herritar elkartu ziren Okendo plazan 
otsail amaieran, Mendebaldeko 
Saharako herritarrei elkartasuna 
adierazi eta Maroko haien lurretatik 
ateratzeko eskatzeko.

Bestalde, Ukrainako herritarrei 
babesa emateko mobilizazio bat 
aurrera eraman zuten, Okendo 
plazan baita ere.

